Ա Մ Փ Ո Փ Ա Թ Ե Ր Թ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ արդարադատության նախարարություն
	10.11.2025թ.

	
	N /27.3/50572-2025

	1. «Գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է թույլատրել Հայաստանի տարածքային զարգացման հիմնադրամին  «Էլ Շին» ՍՊԸ-ի հետ 21․10․2023 թվականին կնքված «ՀՀ Լոռու մարզի Արդվի և Մղարթ բնակավայրերի  ջրամատակարարման համակարգի արտաքին և ներքին ցանցի կառուցման» թիվ ՋԲՄ-ԱՇՁԲ-2023/1 պայմանագրում կատարել փոփոխություններ՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ  և  3-րդ ենթակետերի  պահանջները։
Նշված կարգավորումից պարզ չէ, թե ինչ փոփոխություններ կատարելու թույլտվություն է տրվում, ուստի անհրաժեշտ է Նախագծի 1-ին կետը հստակեցնել։
2․ Նախագծի վավերապայմաններն անհրաժեշտ է համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 4-րդ կետին, համաձայն որի՝ նորմատիվ իրավական ակտի վավերապայմաններն են հերթական (գրանցման) համարը և նշում դրա բնույթի մասին։ 
3․ Նախագծի վերնագրում «պայմանագրերում» բառն անհրաժեշտ է փոխարինել «պայմանագրում» բառով։



4․Նախագծի 1-ին կետում «21․10․2023 թվականի» ձևակերպումն անհրաժեշտ է փոխարինել «2023 թվականի հոկտեմբերի 21-ին» բառերով։
	1. Ընդունվել է։
Նախագծի 1-ին կետը խմբագրվել է։












2. Ընդունվել է։
Կատարվել է նշում իրավական ակտի բնույթի մասին։


3․ Ընդունվել է։
Նախագծի վերնագրում «պայմանագրերում» բառը է փոխարինվել է «պայմանագրում» բառով

                        4.Ընդունվել է։
Նախագծի 1-ին կետում «21․10․2023 թվականի» ձևակերպումը փոխարինվել է «2023 թվականի հոկտեմբերի 21-ին» բառերով։

	2. ՀՀ ֆինանսների նախարարություն
	14.11.2025թ.

	
	N 01/26-1/25276-2025

	1. Նախագծով առաջարկվում է թույլատրել պատվիրատուին՝ Լոռու մարզի Արդվի և Մղարթ բնակավայրերի ջրամատակարարման համակարգերի արտաքին և ներքին ցանցի կառուցման աշխատանքների ձեռք բերման նպատակով կնքված պայմանագրում կատարել փոփոխություններ՝ ավելացնել աշխատանքների ծավալը, ինչպես նաև կատարել պայմանագրով նախատեսված աշխատանքների փոխարինում այլ բնութագրեր ունեցող աշխատանքներով:
Նախագծի ընդունումը հիմնավորող փաստաթղթի համաձայն՝ նախագծի ընդունման անհրաժեշտությունը պայմանավորված է աշխատանքների կատարման ընթացքում նախագծային փաստաթղթերում ի հայտ եկած խնդիրներով, որի արդյունքում փոփոխություններ են կատարվել նախագծային փաստաթղթերում: Մասնավորապես՝ նախագծային փաստաթղթերում կատարվել են աշխատանքների ծավալների ճշգրտումներ, թույլ տրված վրիպակների ու բացթողումների շտկումներ, ինչպես նաև պոմպակայանի էլեկտրասնուցման արտաքին ցանցի կառուցման աշխատանքների արժեքի ներառում: Միաժամանակ նշվում է, որ վերոնշյալ փոփոխություների արդյունքում կազմվել է նոր նախագիծ, որը ներկայացվել է փորձաքննության և  ստացել դրական եզրակացություն։
         Այս կապակցությամբ անհրաժեշտ է նախագծի 1-ին կետում բացահայտել ինչպես ավելացվող, այնպես էլ փոխարինման ենթակա աշխատանքների ծավալները՝ տոկոսային արտահայտությամբ, իսկ նախագծի վերնագրում՝ «պայմանագրերում» բառը փոխարինել «պայմանագրում» բառով:

2. Միաժամանակ հայտնում ենք, որ նախագծին կից ներկայացված փոփոխված նախագծային փաստաթղթերի փորձագիտական դրական եզրակացությունը վերաբերվում է միայն նախագծային մասին, իսկ նախահաշվի վերաբերյալ եզրակացությունը բացակայում է: 
ՀՀ կառավարության 19/03/2025թ. N 596-Ն որոշմամբ հաստատված քաղաքաշինական փաստաթղթերի փորձաքննության իրականացման կարգի (N 2 հավելված)՝
- 23-րդ կետի համաձայն՝ պետական և համայնքի բյուջեների (ներառյալ` վարկային և դրամաշնորհային միջոցները) հաշվին կամ դրանց ներգրավմամբ իրականացվող ճարտարապետաշինարարական օբյեկտների նախագծերը փորձաքննության են ներկայացվում նախահաշվային փաստաթղթերի ներառմամբ. 
- 41-րդ կետի 3-րդ ենթակետի համաձայն՝ փորձագիտական եզրակացությունը պետք է ներառի հիմնական նախագծային լուծումների (կարգի 23-րդ կետով սահմանված դեպքերում` նաև նախահաշվային փաստաթղթերի) վերլուծության արդյունքները, համապատասխանությունը ՀՀ օրենսդրությանը և նորմատիվատեխնիկական փաստաթղթերի պահանջներին, հիմնական տեխնիկատնտեսական ցուցանիշները:
Հետևաբար նախագծի վերաբերյալ ամբողջական դիրքորոշում հնարավոր է հայտնել փոփոխված նախահաշվային փաստաթղթերի փորձագիտական դրական եզրակացությունը ներկայացվելու դեպքում:

3․ Հայտնում ենք նաև, որ նախագծի ընդունումը հիմնավորող փաստաթղթում հստակ արձանագրված չէ նախագծի ընդունման արդյունքում լրացուցիչ ֆինանսական միջոցների հատկացման անհրաժեշտության կամ դրա բացակայության վերաբերյալ տեղեկատվությունը, ինչով պայմանավորված առաջարկում ենք նախագիծը հիմնավորող տեղեկանքը լրացնել անհրաժեշտ տեղեկատվությամբ: Անհրաժեշտ է նաև նշել, որ Լոռու մարզի Արդվի և Մղարթ բնակավայրերի ջրամատակարարման համակարգերի արտաքին և ներքին ցանցի կառուցում աշխատանքների համար ՀՀ կառավարության 07/12/2023թ. N 2140-Ն և 03/10/2024թ. N 1579-Ն որոշումներով հատկացվել են համապատասխանաբար 80,999,400 դրամ և 250,100,000 դրամ, ընդամենը՝ 331,099,400 դրամ:
2025թ. պետական բյուջեով, ինչպես նաև ՀՀ Ազգային ժողովի քննարկմանը ներկայացված 2026թ. պետական բյուջեի նախագծով վերոնշյալ օբյեկտների կառուցման համար միջոցներ նախատեսված չեն:
Հետևաբար նախագծի ընդունման արդյունքում լրացուցիչ ֆինանսական պահանջի դեպքում առաջարկում ենք հարցը կարգավորել 2025թ. պետական բյուջեով Տարածքային կառավարման և ենթակառուցվածքների նախարարության պատվիրատվությամբ իրականացվող «1072. Ջրամատակարարման և ջրահեռացման բարելավում» ծրագրի գծով նախատեսված ընդհանուր հատկացումների շրջանակում՝ ելնելով աշխատանքների իրականացման առաջնահերթությունից:
	1. Ընդունվել է։                                     Նախագծի 1-ին կետը խմբագրվել է։
Նախագծի վերնագրում՝ «պայմանագրերում» բառը փոխարինել «պայմանագրում» բառով։


















2․ Ընդունվել է։
Նախագծի հիմքերի փաթեթը լրացվել է փորձաքննություն անցած նախահաշվային փաստաթղթերով։ 



















3․ Չի ընդունվել։
Նախագծի հիմնավորման 5-րդ կետում նշված է, որ «Գնման պայմանագրում փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի նվազեցում և եկամուտների ավելացում չի նախատեսվում:



	3. ՀՀ վարչապետի աշխատակազմ  
	08.12.2025թ.

	
	N 02/16.4/39895-2025

	1․ ՀՀ վարչապետի աշխատակազմի տարածքային կառավարման և շրջակա միջավայրի վարչության եզրակացություն․
«Գնման պայմանագրում փոփոխություններ կատարելու թույլտվություն տալու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ առկա է հետևյալ նկատառումը.
Վարչապետի կողմից 28.08.2023թ-ին կայացած` ՀՀ Լոռու մարզի 2022 թվականի հաշվետվության մասին խորհրդակցության N Վ/163-2023 արձանագրության 3․1․11 կետով ՏԿԵ նախարարին հանձնարարվել է՝ ՀՀ Լոռու մարզի Ալավերդի համայնքի Մղարթ գյուղի բնակիչների կողմից բարձրացված՝ խմելու ջրի խնդրի լուծման նպատակով իրականացվող համապատասխան ծրագրի (այդ թվում՝ ջրաչափերի տեղադրմամբ) ընթացքի վերաբերյալ համապատասխան տեղեկատվություն ներկայացնել Վարչապետի աշխատակազմ: Ի կատարումն հանձնարարականի՝ ՏԿԵ նախարարի կողմից 2024 թվականի դեկտեմբերի 18-ի ԴԽ/15.3/41216-2024 գրությամբ ներկայացված տեղեկատվության համաձայն՝ «ՀՀ Լոռու մարզի Արդվի բնակավայրի խմելու ջրամատակարարման համակարգի վերակառուցում» ծրագրով նախատեսված աշխատանքները փաստացի ամբողջությամբ ավարտվել են։
Հաշվի առնելով վերոգրյալը՝ լրացուցիչ պարզաբանման կարիք ունի նախագծով առաջարկվող փոփոխությունը, որի արդյունքում՝ «Չափաբաժին 1-ում` «ՀՀ Լոռու մարզի Արդվի բնակավայրի ջրամատակարարման համակարգի  արտաքին և ներքին ցանցի կառուցման, օրվա կարգավորիչ 2 ջրամբարի կառուցում» Պայմանագրով նախատեսված նախահաշվի սկզբնական 121 412 400 ՀՀ դրամ արժեքը ավելացել է 40 432 240 ՀՀ դրամով և կազմել 161 844 640։
Միաժամանակ առաջարկում ենք փաթեթում ներառել Հայաստանի տարածքային զարգացման հիմնադրամի և «Էլ Շին» ՍՊԸ-ի հետ 2023 թվականի հոկտեմբերի 10-ին կնքված «ՀՀ Լոռու մարզի Արդվի և Մղարթ բնակավայրերի ջրամատակարարման համակարգի արտաքին և ներքին ցանցի կառուցման» պայմանագիրը։





































2․ ՀՀ վարչապետի աշխատակազմի իրավաբանական վարչության եզրակացություն․
Ներկայացված նախագծով նախատեսվում է թույլատրել Հայաստանի տարածքային զարգացման հիմնադրամին (...) պայմանագրում կատարել փոփոխություն՝ ավելացնելով պայմանագրի արժեքը 19.4 տոկոսով, ինչպես նաև պայմանագրով նախատեսված որոշ աշխատանքներ փոխարինել այլ բնութագրեր ունեցող աշխատանքներով, չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ և 3-րդ ենթակետերի պահանջները, ինչը չի բխում «Գնումների մասին» օրենքի կարգավորումներից:


	1. Ընդունվել է։                                     Նախագծի փաթեթին կցվել է                       Հայաստանի տարածքային զարգացման հիմնադրամի և «Էլ Շին» ՍՊԸ-ի հետ 2023 թվականի հոկտեմբերի 10-ին կնքված «ՀՀ Լոռու մարզի Արդվի և Մղարթ բնակավայրերի ջրամատակարարման համակարգի արտաքին և ներքին ցանցի կառուցման» պայմանագիրը։
 Տրվել է հետևյալ պարզաբանումը՝ 
ՀՀ Լոռու մարզի  Արդվի բնակավայրի ջրամատակարարման համակարգի  արտաքին և ներքին ցանցի կառուցման, օրվա կարգավորիչ 2 ջրամբարի կառուցման շինարարական աշխատանքները 2024 թվականի վերջին հիմնականում փաստացի ավարտված են եղել և ինչպես ներկայացված է պայմանագրի հիմնավորումներում պայմանագրի արժեքը ավելացել է, որի մասով առկա է փոփոխված և դրական եզրակացություն ստացած նախագծանախահաշվային փաստաթղթեր։
ՀՀ Լոռու մարզի Մղարթ բնակավայրի ջրամատակարարման համակարգի  արտաքին և ներքին ցանցի կառուցում, օրվա կարգավորիչ 2 ջրամբարի և պոմպակայնի կառուցման աշխատանքերը շարունակվել են 2024 թվականի դեկտեմբերի 18-ից հետո, որտեղ ևս կատարվել է  նախագծանախահաշվային փաստաթղթերի փոփոխման և պոմպակայանի էլեկտրասնուցման  արտաքին ցանցի կառուցման շինարարական աշխատանքների իրականացման գործընթաց։
Հարկ է նշել, որ Արդվի և Մղարդ բնակավայրերի ջրամատակարարման համակարգերը տեխնիկապես փոխկապակցված են և  Մղարդ բնակավայրում նախատեսվող պոմպակայանով, Մղարթ և  Արդվի բնակավայրերի ջրաքանակը մղվելու է Մղարդ բնակավայրի  ՕԿՋ-ով, որտեղից այնուհետև Արդվի բնակավայրի ջրաքանակը ջրատարով հասցվելու է Արդվի բնակավայրի ՕԿՋ-ներ, որից էլ ջուրը մատակարարվելու է սպառողներին, ուստի Մղարթ բնակավայրում կատարված շինարարական աշխատանքներից կախված Արդվի բնակավայրում ևս 2025 թվականին որոշակի աշխատանքներ կարատվել են։
Հաշվի առնելով այն հանգամանքը, որ այս երկու բնակավայրերում կատարվող շինարարական աշխատանքները մեկտեղված են մեկ պայմանագրում՝ երկու չափաբաժիններով, ուստի «Գնման պայմանագրում փոփոխություն կատարելու թույլտվություն տալու մասին» որոշման նախագծի շրջանառումը հնարավոր է դարձել երկու չափաբաժիններով նախատեսված աշխատանքների ավարտից հետո միայն և ընդհանուր հաշվով պայմանագրի ծավալների և այլ բնութագրերով փոխարինվող աշխատտանքների վերջնական գումարները հայտնի դառնալուց հետո։



2․ Չի ընդունվել։
Համաձայն Հայաստանի Հանրապետության  կառավարության 2017 թվականի մայիսի 4–ի N 526-Ն որոշմամբ հաստատված գնումների գործընթացի կազմակերպման կարգի (այսուհետ՝ նաև Կարգ) 56-րդ կետի 2-րդ, և 3-րդ ենթակետերի «56. Արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավորի գնի կամ պայմանագրի գնի արհեստական փոփոխման: Արհեստական են համարվում հետևյալ փոփոխությունները`
(…)
2) պայմանագրով նախատեսված աշխատանքների կամ ծառայությունների ծավալների ավելացումը, որը գերազանցում է պայմանագրի ընդհանուր գնի տասը տոկոսը, բացառությամբ սույն կարգի 23-րդ կետի 4-րդ ենթակետով հաստատված ցանկում ներառված գնումների: Պայմանագրով նախատեսված աշխատանքների կամ ծառայությունների ծավալները կարող են ավելանալ միայն պայմանագրով աշխատանքի կատարման կամ ծառայության մատուցման համար սահմանված ժամկետում.
3) պայմանագրով նախատեսված ապրանքների, աշխատանքների կամ ծառայությունների փոխարինումն այլ բնութագրեր ունեցող ապրանքներով, աշխատանքներով կամ ծառայություններով, որոնք միասին գումարային արտահայտությամբ գերազանցում են պայմանագրի գնի տասնհինգ տոկոսը: Շինարարական աշխատանքների դեպքում սույն ենթակետով նախատեսված տոկոսի հաշվարկի մեջ չեն ներառվում սկզբնական նախահաշվով նախատեսված ծավալների նկատմամբ առանց նախագծային փաստաթղթերի փոփոխության փաստացի կատարված աշխատանքների ճշգրտումները: Պայմանագրի գնի տասնհինգ տոկոսի շրջանակում փոխարինումը կարող է կատարվել, եթե առկա է պատասխանատու ստորաբաժանման մասնագիտական եզրակացությունն այն մասին, որ փոխարինումը հանգեցնում է պայմանագրի արդյունավետ իրականացմանը.»
Համաձայն Կարգի 57-րդ հոդվածի «Պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը:» իսկ համաձայն Կարգի  57․1 կետի «Յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:
Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները: (...)»




